Nafarroako Parlamentuko Mahaiak, 2013ko abenduaren 16an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, Erriberako Hondakinen Mankomunitatearen aurka irekitako zehapen-espedienteei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko abenduaren 16an

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Manu Ayerdi Olaizolak, Nafarroako Parlamentuko Erregelamenduan ezarritakoaren babesean, ondoko galdera aurkeztu du, Nafarroako Gobernuko Landa Garapen, Ingurumen eta Toki Administrazioko Departamentuak idatziz erantzun dezan:

Berrikitan jakin dugu, hedabideen bidez, Landa Garapeneko Departamentuak proposatu duela Erriberako Hondakinen Mankomunitateari zehapena ezartzea, hiru isurketa ere egin izateagatik bi urtean; horietako azkena, isurketa bat detektatu ondoren, El Pulguer natur-erreserbaraino heldu zena, “kutsatze-karga handikoa”. Halere, argitaratutako informazioaren arabera betiere, espedienteetako bakar batek ere ez zuen aurrera egin, ezta beste oker-mota batzuengatik 2009an abiarazitako laugarren batek ere, nahiz eta horietakoren batean adierazten zen entitateak ez zituela konpondu beste ikuskapen batzuetan detektatutako okerrak; esaterako, “zabortegiak iragazpenik ote zuen ebaluatzeko balantze hidrologikoa ez egitea”.

Informazio horiek iturri ofizialen datuekin erkatu ahal izateko, ondoko galderak aurkezten ditugu:

– Nafarroako Gobernuko Ingurumen Departamentuak zenbat zehapen-espediente abiarazi ditu Erriberako Hondakinen Mankomunitatearen aurka? 

– Zenbat espediente itxi dira zehapen bat ezarrita? Zenbat egin dute ezarritako zehapenek?

– Zenbat espediente errekurritu dira? Izapidetzearen zer fasetan daude errekurritutako espedienteak?

Iruñean, 2013ko abenduaren 12an

Foru parlamentaria: Manu Ayerdi Olaizola

